Հ Ր Ա Վ Ե Ր 
«Հայաստանի Հանրապետության կրթության և գիտության նախարարության և Գիտական հետազոտությունների ազգային կենտրոնի (Ֆրանսիա) միջև գիտական համագործակցության մասին» պայմանագրի շրջանակներում գիտական ծրագրերի

«ՀՀ ԿԳՆ ԳՊԿ – ԳՀԱԿ - 2013» մրցույթի
Համաձայն ՀՀ կրթության և գիտության նախարարության և Գիտական հետազոտությունների ազգային կենտրոնի (Ֆրանսիա) միջև 2009 թվականի հունվարի 20-ին կնքված «Գիտական համագործակցության մասին» պայմանագրի՝ ՀՀ ԿԳՆ գիտության պետական կոմիտեն (այսուհետև ՝ ԳՊԿ) և Գիտական հետազոտությունների ազգային կենտրոնը (այսուհետև՝ ԳՀԱԿ) հայտարարում են գիտական հետազոտությունների ոլորտում երկկողմ փոխգործակցության ծրագրի բաց ՄՐՑՈՒՅԹ: 

Մրցույթին մասնակցում են Հայաստանի Հանրապետությունում գիտական և գիտատեխնիկական գործունեություն իրականացնող պետական կազմակերպությունները և ԳՀԱԿ միավորումները: Մրցույթն ընդգրկում է ճշգրիտ, բնական, հասարակագիտական և հումանիտար գիտությունների բոլոր բնագավառներում իրականացվող հիմնարար և կիրառական հետազոտությունները (Ցանկ): 

Ծրագրերի իրականացման ժամկետը՝ 01.01.2014 թ. – 30.12.2015 թ. 

Ծրագրի բյուջեն սահմանափակ է և առավելագույնը կազմում է. 

 -   ԳՊԿ կողմից՝ յուրաքանչյուր ծրագրի համար տարեկան 5000 եվրոյին համարժեք ՀՀ դրամ, որից նվազագույնը 60 տոկոսը կտրամադրվի ճանապարհածախսի, գիշերավարձի և օրապահիկի  ծախսերի համար, 

-  ԳՀԱԿ կողմից՝ յուրաքանչյուր ծրագրի համար տարեկան 3500 եվրո, որից նվազագույնը 60 տոկոսը կտրամադրվի ճանապարհածախսի, գիշերավարձի և օրապահիկի ծախսերի համար: 

Ծրագրի շրջանակներում թույլատրելի ծախսերն ընդգրկում են՝ ճանապարհածախս, գիշերավարձ, օրապահիկ, անհրաժեշտ նյութեր և/կամ փոքր սարքավորումներ:

Մրցույթի հրավերի փաթեթը միաժամանակ հրապարակվում է ԳՊԿ և ԳՀԱԿ պաշտոնական կայքերում՝ 2013 թվականի  հունիսի 17-ին: 

Ծրագիրը և ֆինանսական նախահաշիվը ներկայացվում են ըստ Հավելված 1-ի և Հավելված 2-ի՝ 12 տառաչափով, 1 տողաչափ հեռավորությամբ` չգերազանցելով  10 էջի սահմանները: Ծրագիրը պետք է ներառի հետազոտության մանրամասն նկարագիրը, նպատակները, գործընկերների մասին տեղեկատվությունը, ինչպես նաև պլանը և բյուջեն: 

Հայտերը ենթարկվում են անկախ գիտական փորձաքննության՝ հայկական կողմի ներկայացրած հայտերը՝ ԳՊԿ, իսկ ֆրանսիական կողմինը՝ ԳՀԱԿ կողմից:

Փորձաքննության ընթացքում հաշվի են առնվում ծրագրի որակը, գիտական նորույթը, երկկողմ համագործակցության զարգացման հեռանկարները, երիտասարդ կադրերի ներգրավվածությունը, ինչպես նաև Եվրոպական միության կաղապարային ծրագրում համատեղ հանդես գալու հնարավորությունը: 
Երկու կողմերի փորձաքննության արդյունքների հիման վրա կկազմվի հայտերի վարկանշային ցանկ: Վերջնական որոշումը կայացնելիս ԳՊԿ և ԳՀԱԿ կողմից նախապատվությունն առաջնահերթ կտրվի նորաստեղծ համատեղ խմբերին:
Մրցույթի անցկացման ժամանակացույցը՝

	Հայտերի ընդունման մեկնարկը
	2013 թվականի հունիսի 17

	Հայտերի ընդունման ավարտը
	2013 թվականի սեպտեմբերի 17

	Փորձաքննության ավարտը
	2013 թվականի նոյեմբերի 29


	Հաղթող ճանաչված հայտերի հաստատում
	2013 թվականի դեկտեմբերի 20

	Ծրագրի իրականացման մեկնարկը 
	2014 թվականի հունվարի 1




Դիմումը (ձև 1) և  հայտը անհրաժեշտ է ներկայացնել տպագիր և խտասկավառակով (ՀՀ ԿԳՆ գիտության պետական կոմիտե, Օրբելի եղբայրների 22): Քննարկման ընդունվում են միայն հայերենով և անգլերենով  լրացված հայտերը:

Խորհրդատվությունը տրամադրվում է ՀՀ ԿԳՆ գիտության պետական կոմիտեում: 

Հայկական կողմի պատասխանատուներ՝ 

Լևոն Մարդոյան -           ԳՊԿ գիտական գործունեության կազմակերպման
                                            վարչության պետ, 



         հեռ. 21 01 40 + 112
Մարիանա Սարգսյան - ԳՊԿ միջազգային համագործակցության բաժնի պետ
        հեռ. 21 01 40 + 115
Ֆրանսիական կողմի պատասխանատու՝
Քարոլայն Դանիլովիչ –  ԳՀԱԿ միջազգային համագործակցության բաժին




         e-mail - caroline.danilovic@cnrs-dir.fr
                                             http://www.cnrs.fr/derci/?lang=fr





















